ООУ. Св. “Климент Охридски”-Македонски Брод
Извештај од остварената Програма за размена

помеѓу ООУ. Св. “Климент Охридски” и училиште од Халинов, Полска

                                                                                      Координатор на програмата:

                                                                                            Наташа Стојковска

                                                         Април,2014

Предмет:Комисијата за меѓуучилишна соработка  доставува  извештај за меѓународна размена на училиштето ООУ.Св.Климент Охридски-Македонски Брод со училиштето Zespół Szkół од Halinow, Полска.

Вовед: Патувањето до Полска се реализира како одовор на покана  која нашето училиште ја прими од страна на училиште во Халиноу, Полска и истото се оствари на почеток на Април, 2014 од 2-ри до 5-ти Април 2014 со вкупно 30 ученици на возраст од 10 до 14 години и 10 наставници. Посетата беше одлична можност за запознавање со  животот и културата на Полска и секако размена на мислења во однос на образовниот систем и стекнување на нови пријателства. Исто така нашето училиште возвраќа на поканата на училиштето од Полска па според тоа претставници и ученици од нивното училиште ќе го посетат Македонски Брод на крајот од Мај, 2014.
Учениците од нашето училиште кои се пријавија за програмата за меѓународна размена со училиштето од Полска задолжително доставија согласност од родителите до класниот раководител кој подоцна беше предаден на комисијата и пред патувањето беше извршен преглед кај матичен лекар и доставена лекарска потврда за психо-физичката состојба на ученикот кој патуваше. 
Според агендата патувањето траеше 4 дена. Патувањето траеше 30 часа со попатни одмори па на 2-ри Април во 12 часот напладне нашите наставници и ученици беа примени од раководниот кадар на училиштето, додека учениците пречекани од нивните домаќини. После разгледување на училиштето истиот ден беа организирани интерактивни игри за добредојде во училиштето помеѓу нашето училиште и училиштето од Халинов. Од страна на раководниот кадар на Св. Климент Охридски на директорката на училиштето во Халинов и беа врачени подароци во чест на заедничката соработка. Вечерта присуствуваме на  вечера подготвена од вредните раце на наставниците- домаќини.

Следниот ден 3-ти Април во 9 часот наутро наставниците и учениците од нашето и нивното училиште го посетивме Казимиерц Долни и неговите главни атракции со присуство на водич (плоштадот, месноста Три Крста, две големи католички цркви). Исто така беше организирано и адреналинско разгледување на областа со џипови.
Попладнето после ручекот беше организиран час по англиски јазик со работа во парови. 

Наредниот ден (во петок) учениците, како и наставниците, присуствуваа на часови во училиштето (информатика, полски јазик, музичко образование, одделенска настава) каде што ја следеа редовната настава која се одвиваше тој ден. Околу 9 часот, сите заедно ја посетија зградата на Општината Халинов, и свечено беа пречекани од Градоначалникот на градот. Градоначалникот им подели пригодни подароци на нашите ученици изразувајќи чест и задоволство на нашата посета во градот. Исто така истакна дека во иднина планира како што има збратимување на нашето и нивното училиште, така да се оствари и збратимување на двете општини, со што би продолжила понатамошната соработка. После посетата, наставниците и учениците , заминаа во посета на главниот град на Полска, Варшава. Предводени од туристички водич го посетивме стариот град, кралскиот замок, националниот музеј, гробот на непознатиот борец, и Центарот на Коперник. Центарот на Коперник е научен музеј кој што се наоѓа на брегот на реката Висла во Варшава. Во него има над 450 интерактивни обиди  кои што им овозможуваат на посетителите  да изведуваат експерименти и да ги откриваат законите на науката самостојно. Овој Центар од ваков вид е најголемиот во Полска, но и е еден од најнапредните во Европа. Подоцна тој ден исто така беа посетени и градините на Универзитетската Библиотека во Варшава.
Следниот ден, сабота, беше ден кога учениците го поминуваат своето време заедно со семејствата-домаќини, посетувајќи ја Варшава, зоолошката градина, паркови и слично. Во исто време наставниците посетуваат друг дел од Варшава, како што е Музејот на Шопен и некои други туристички  атракции во градот.

Во приквечерните часови, учениците беа испратени од своите семејства-домаќини до пред училишната зграда, каде што сите заедно го напуштивме Халинов и тргнавме на пат за Македонија.

Според претходно изработената програма за размената помеѓу улилиштатаостварени се сите очекувани резултати како:
·  Запознавање на културата и историјата на европска земја, 
· Размена на искуства во образованието,

· Стекнување нови пријателства.
